
0.0.1 kammasuttaṃ

1. evaṃmesutaṃ: ekaṃ samayaṃ bhagavā sāvatthi-

yaṃ viharati jetavane anāthapiṇḍikassa ārāme. tena

kho pana samayena aññataro bhikkhu bhagavato avi-

dūre nisinno hoti, pallaṅkaṃ ābhujitvā ujuṃ kāyaṃ

paṇidhāya purāṇakammavipākajaṃ dukkhaṃ tibbaṃ1

kharaṃ kaṭukaṃ vedanaṃ adhivāsento sato sampa-

jāno avihaññamāno.

2. addasā kho bhagavā taṃ bhikkhuṃ avidūre nisin-

naṃ pallaṅkaṃ ābhūjitvā ujuṃ kāyaṃ paṇidhāya pu-

rāṇakammavipākajaṃ dukkhaṃ tibbaṃ2 kharaṃ ka-

ṭukaṃ vedanaṃ adhivāsentaṃ sataṃ sampajānaṃ avi-

haññamānaṃ.

3. atha kho bhagavā etamatthaṃ viditvā tāyaṃ velā-

yaṃ imaṃ udānaṃ udānesi:

sabbakammajahassa bhikkhuno,

dhunamānassa purekataṃ rajaṃ;

amamassa ṭhitassa tādino,

attho natthi janaṃ lapetaveti.

1tippaṃ - sī
2tippaṃ - sī

